
Titoman Pablo Cartacungan

Naupataga shumag tantianaypag uchuclata
niyushay Pablo imanir cay carta isquirbingantas.

Titoga  aliscam  Pablotaga  yanapasha
Diospita yachrachiyta. Payga aliscam purira
maytas chaytas Pablowan paréju. Natan
Creta jutiyog tishgoman chrarédrir Diospita
yachrachipécuptinsi, Jesusman yupachicuyta
galayardriram walcalaga. Chaura mushoglarag
Jesusman yupachicurcaptinmi Pabloga cachrara
Titota Diospita masta yachrachimunanpag, natan
quiquinga jucldpa aywacura. Pabloga Titopita
alisca laquisham cara, Israel castacuna juc ishcay
yachrarcaydchigta willaparariptinmi. Chaymi
Pabloga cay cartata isquirbira Titopag.

Chaura Pabloga cay carta isquirbiyta galayura
cay nirmi:

Pablo pi cangantas reguechicur saludangan

1 Noga Pabloga ca Diospa servigninmi, jina-
man Jesucristopa cachran ruragmi. Nogaga yu-
pachicti Diospa acrashancunanuymi, natan ra-
zoncagpitas musyaya Diosta lapan shongonpa
servigcunanuymi. 2 Jinaman shuyayatan paycu-
nanuy imaycama cawacug candtas. Mana yanga
rimag Diosmi manaragsi cay pachata camalar ni-
masha canchi chay imaycamas cawayman yay-
cunapag. 3 Nitan cananga chay unay niman-
ganchi wichan nd ayparamuptinmi willapacuya
nogaga, Salvacug Dios nimasha captin. ¢ Cay

cartata apachimug Tito, churinuysi captiquim
jinaman ishcayninchisi Jesusman yupachicugla
casham. Chauraga Dios Taytanchi jinaman sal-
vamagninchi Jesucristo cuyapdalar ima-aygachrisi
yanapashunqui, jinaman gasilata cawachishun-
qui.

Mandagcuna capdicunga caynuymi

> Chay jatun tishgo Creta nipacunganchru
gamta déjamurag Jesusman yupachicugcunachru
mana ruray ushangicunata ushapdnaypagmi,
jinaman chaychru cayag marcacunachru
Jesusman yupachicugcunapa mandagnincunata
acranaypagmi. 6 Chay acrangay mandagga
canga mana pifiapdchicugmi, juclay warmiyoglam.
Churincunas canga Jesusman yupachicugcamam,
ndtan manam “Wac churinga munangalan
ruragmi u mana cisucugmi” nir rimachicugchu.
7 Nétan chay mandagcunapa mas mandagninsi
canga mana piflapdchicugtan Diospa servignin
cayarga. Manam cangachu shongon munanganta
olgosha ruragga wu imalapitas pifidcuyagga
u shincagga u imapitas magapdacuyagga, Uu
imanuypanuysi golgue géinaylata munayagga.
8 Antis cachunga runacunata gorpachag, ali
runa, ali tantiag, alita rurag, Dioslapag cawag,
imas lutan ruraycunapita amachacug. 9 Nétan
cachun razoncagta yachracungannuy cawag,
Dios rimangancunawan pifiapdnanpag, jinaman
Diospag lutan rimagcunata tantiachinanpag.

10 Caycunata niyd achca runacuna mana
casucug capacuptinmi, jinaman casqui
rimapécunganwan pantacachipacuptinmi. Chaynuy

jinagcunaga carcayan, chay sefialdchicushacunam.
11 Chay jinag runacunataga juclam
cachracyéchichwan. Chaycunaga wayinpam
chay yachrachinganwan  pantacarcaydchin
golgueta gédnanan raygo. 12 Willapéashay
cayta: Cretachrumi cara juc runa payga
“Diospa willacugninmi” nipdcungan. Paymi
jucpaychru marca-mayincunapag cay nira:
“Creta runacunaga imaysi casquilatam riman,
juc sima uywanuysi alisca juyucamam, mana
yamaylapa micugcamam, jinaman guellacamam”
nira. 13 Chaynuypaga razoncagtam nira.
Chaymi gamga pifiapanqui ali yupachicugcama
capacunanpag, 14 Israelcunapa ima-ayga
cuentuncunatas mana casupacunanpag,
jilnaman razoncagpita yargosha runacunapa
mandashancunatas mana  rurapdcunanpag.
15 Mana juchaynagcunapagga ima-aygas manam
juchdécachicugchu, nétan juchdcuyagcunapagga,
jilnaman Jesusta mana chrasquicuy munagcu-
napagga ima-aygas cayan juchdcurcdnanpagmi.
Chaycunapagga umansi, shongonsi manam
pasay alichu. 16 Paycunaga “Diosta reguémi”
nipdcunmi, ndtan imas rurapicunganwanga yanga
nipdcungantam musyaydchimanchi. Chaycunaga
capdcun lutan ruragmi, mana cdasucugmi, ali
ruraycuna rurayta mana atipagmi.

2

Caycunata yachrachiy
1 Nitan gamga alicagta rimay Dios
ningancunachru ningannuysi. 2 Jesusman

yupachicugcunachru chacha olgocuna
capdcuchun shumag tantiagcama, alinninpag
ricanacama, ali yupachicugcama, cuyapécugcama,
jlnaman ima-ayga captinsi awantacugcama.
3 Chaynuytag Jesusman yupachicug chacha
warmicunas capacuchun alinninpag ricanacama,
yangapita mana pitas juchachayagcama, mana
shincagcama, antis capécuchun alicunata
yachrachigcama. 4 Paycuna jipash warmicunata
yachrachipéacuchun gowancuna jinaman
wawancuna cuyayta, > shumag tantiagcama
cayta, gowalanpag cayta, wayinchru ima-
aygansi ruracug cayta, ali cayta, mana pisi Dios
rimangancunapita lutanta rimananpag.

6 Chaynuytag mozucunatas tantiachiy shumag
tantiacur imatas rurapdcunanpag jinaman
rimapécunanpag. 7 Gamga nétan lapan ima-
aygachrusi alita ruray, gamnuy paycunas
rurapdcunanpag, razoncagta  yachraydachir,
alipag ricachicuyar. 8 Rimangaychriisi canqui
mana pifiapdchicugmi.  Chaynuy ruraptiquiga
contranchicunas pengacurcangam mana ima
lutan ruranganchitas taripécur.

9  Rantisha runacunatas yachrachiy
rantignincunata lapanchru césucurcdnanpag.
Capacuchun rantignin  munangannuy  ali
ruragcama, jinaman mana rimapdcugcama.
10 Ama capdcuchunchuimancunatas suwacuyagga,
antis  capacuchun ali  yupachicunacama.
Chaynuypagga Salvacug Diosninchipita
yachrachinganchita alisca alipagmi ricapéacunga.
11 Diosga ndmi musyarayachin cuyapélar



TITO 2:12 v TITO 3:3

lapan runacunata salvananta. 12 Nétan
yachraydchimanchitan cay pachachru lutan
ruraycunata, jinaman lutan munaycunata

déjanapagsi. Ndatan yachraydchimanchitan ali
tantiagcama, alila ruragcama, Diospag ali
cawagcama cananchipagsi. 13 Chaynuytag

shuyayéashun nimanganchicuna ima-ayga
shumag ruracénantas. Chayga cayan alisca
shumag achicyayar munayniyog salvamagninchi
Dios Jesucristo cutimunanmi. 14 Payga
wanusha noganchi raygom, ima-ayga lutan
ruraypitas jorgamananchipag, chaynuypa mana
juchaynag runancuna cananchipag, jinaman
ali ruraylata alisca munayar cananchipag.
15 Caycunata yachrachiy, tantiachiy, jinaman
pifiapay, Dios nirayashuptiquiga manacagpagtag
ricachicurunquiman.

3

Jesusman yupachicugcuna alita rurayar
cawapdcuy

1 Chaypitas nacionchru mandagtas jinaman
marcacunachru mandagcunatas casucurcdnanpag
yarpachiy. “Cayta u wacta rurashun” niptinsi
capdcuchun “Ari” nir chay ali ruraycunata
rurapdcunanpag. 2 Yangacagpita ama pipitas
rimapédcuchunchu lutanta, ni capécuchunchu
imapitas magapacuyagga. Antis capacuchunga
manshucama jinaman cuyacugcama pipag
maypagsi. 3 Noganchis unayga caynuymi
caranchi; gotaracamam, mana fisyuynagcamam,

mana cdsucugcamam, pantacasham, ima-
aygachrusi juchalata ruragcamam, shongonchi
munanganta ruragcamam, lutanta pinsiagca-
mam, chregninacugcamam, jucwan jucwansi
chriquinacuyagcamam. 4 Natan Salvacug
Diosninchim cuyapémarlanchi musyarachimanchi
lapan runatas cuyayanganta. > Payga manam
alita rurag cashachu Salvamasha canchi.
Antis cuyapamarlanchim, maylamasha canchi
lapan juchanchicunapita, jinaman Santu
Espirituwanmi muyuydchimanchi ali runaman.
6 Paytaga alisca alitam gomasha canchi Salvam-
agninchi Jesucristopa. 7 Diosga cuyapamarlanchim
mana juchaynagpag ricamasha canchi. Chaymi
cananga shuyacuyanchi imaycamas paywan
cawananchipag niménanchita.

8 Cay niyangagcunaga razoncagmi. Chay
ningagcunata imanuypanuysi  yachrachiy
Diosta chrasquicushacunata. Chayga lapan
runacunapagsi alim. 9 Ama gotaranuyga,
yanga ninacurcaychu caycunapita; unay
awillunchicunapa  jutincunapita, jinaman
Moisespa waquin isquirbishancunapita.
Chaycunapita yanga ninacuyayga manam
imachrisi yanapamanchichu.

10 Pisi gamcunachru chay ninacuycunawan
raquicdchigcunataga juc u ishcay cuti tantiachiy
jinacayta mana cdsucuptinga gargariy. 11 Chayga
juchalata rurarmi ogracasha cayan. Chay jucha-
lanpitam nina wayichru cachun nishas cayan.

Cay carta rurayta ushandpag caylata niyushay

12 Artemaswan  Tiquicotam  cachraydmi.
Paycuna chraramuptinga jucla aywamuy
Nicopolista tincunanchipag. Chaychrumi cayta
munaya tamya wichanga. 13 Demandacunachru
washacug Zenasta, jinaman Apolosta camaripuy,
willapacurcaptin mana imas pishipdnanpag.
14 Natan chay cayangaychriiga Diosman
yupachicug-mayinchicuna alicagta rurapécuchun,
imalas wanay captin yanapdnacurcdnanpag, Nétan
imatas alita rurayar capicunanpag.

15 Lapan nogawan cagcunam
aparcayachimushunqui saltuduta. Chaychru
cuyamagninchi Jesusman yupachicug-

mayinchicunata saludayulay. Dios cuyapélar ima-
aygachrusi yanapapacushunqui lapaytas. Chaynuy
cachun.

